
«ԳԵՏԱՈՂՈՂԱՏԱՅԻՆ ՏԻՊԻ ՀԱՆՔԱՎԱՅՐԵՐՈՒՄ ԱՎԱԶԻ, ԱՎԱԶԱԿՈՊՃԱՅԻՆ, ԱՎԱԶԱԿՈՊՃԱԳԼԱՔԱՐԱՅԻՆ ԽԱՌՆՈՒՐԴԻ ՎԵՐԱԿԱՆԳՆՎՈՂ ՊԱՇԱՐՆԵՐԻ ԱՐԴՅՈՒՆԱՀԱՆՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 18-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	1․ Բնապահպանության և ընդերքի տեսչական մարմին

	[bookmark: _Hlk223344559]Գետաողողատային տիպի հանքավայրերում ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման կարգի մեջ ավելացնել հետևյալ նոր կետերը, մասնավորապես`
1) Հիդրոմորֆոլոգիական կայունություն
Չպետք է՝
1. Փոխվի գետի բնական հունը:
1. Առաջանա ափերի քայքայում:
1. Իջնի ստորերկրյա ջրերի մակարդակը:
1. Խախտվի հիդրոտեխնիկական կառույցների անվտանգությունը:
	1. Ընդունվել է:
Նախագծի հավելվածի 4-րդ կետը լրացվել է 4-րդ ենթակետով, այլ խմբագրությամբ՝ սահմանվել է, որ․  
«4)  արդյունահանման հետևանքով պետք է բացառվեն՝ 
ա. գետի բնական հունի փոփոխությունը,
բ. ափերի քայքայումը,
գ. ստորերկրյա ջրերի մակարդակի իջեցումը,
դ. հիդրոտեխնիկական կառույցների (այդ թվում՝ կամուրջների, ջրառի կետերի, գետի հունի արգելապատնեշների և այլ ինժեներական կառույցների) անվտանգ շահագործման կամ կառուցվածքային կայունության վրա բացասական ազդեցության առաջացումը,
ե․ օգտակար հանածոյի արդյունահանման նախագծով սահմանված արդյունահանման թույլատրելի առավելագույն խորության գերազանցումը։»։

	2) Էկոլոգիական սահմանափակումներ․
Արդյունահանումը պետք է բացառի՝
· Ձկնատեսակների ձվադրման տեղերի ոչնչացումը:
· Կենսաբազմազանության կտրուկ նվազումը:
· Ջրի պղտորման երկարատև աճը։
	2. Չի ընդունվել: 
Նախագիծը լրացուցիչ ծանրաբեռնելու անհրաժեշտությունը բացակայում է, քանի որ առաջարկվող էկոլոգիական սահմանափակումները հանդիսանում են Շրջակա միջավայրի վրա ազդեցության փորձաքննության (ՇՄԱԳ) առարկա: Յուրաքանչյուր հանքավայրի համար ջրի պղտորման թույլատրելի նորմերը և կենսաբազմազանության (այդ թվում՝ ձկնատեսակների) պահպանմանն ուղղված միջոցառումները սահմանվում են անհատական՝ ելնելով տվյալ գետավազանի առանձնահատկություններից: Նշված հարցերը ենթակա են մանրամասն քննարկման և կանոնակարգման հենց ՇՄԱԳ փորձաքննության փուլում, ինչի արդյունքում դրանք ամրագրվում են որպես որպես փորձաքննական եզրակացության անբաժանելի և պարտադիր կատարման ենթակա պայմաններ: 

	3) Արդյունահանման քանակական սահման
Որոշ դեպքերում սահմանվում է 70–90% սահմանաչափ՝ հիդրոլոգիական ռիսկերը նվազեցնելու նպատակով։

	3. Չի ընդունվել: 
Լրամշակված նախագծի 10-րդ կետով արդեն սահմանված է, որ արդյունահանման ծավալները չպետք է գերազանցեն հաստատված տարեկան արտադրողականությունը։ Տոկոսային սահմանաչափի կիրառումը նպատակահարմար չէ, քանի որ արդյունահանման թույլատրելի ծավալները և հիդրոլոգիական ռիսկերը կախված են գետի հունի վերականգնման տեմպերից և բերվածքների հաշվարկից։ Նման սահմանաչափերը, անհրաժեշտության դեպքում, սահմանվում են յուրաքանչյուր հանքավայրի նախագծի շրջանակներում՝ հիմնվելով մասնագիտական հիդրոլոգիական հաշվարկների և պաշարների շարժի վրա։

	4) Տարածական սահմանափակումներ
· Արգելվում է արդյունահանումը կամուրջների, ջրառի կետերի և պաշտպանիչ կառույցների անմիջական հարևանությամբ։
· Սահմանվում է պաշտպանական գոտի գետի ափերից։
· Սահմանվում է առավելագույն թույլատրելի խորություն (որպես կանոն՝ բնական հունի միջին մակարդակից ցածր չիջնելով սահմանված արժեքից)։

	4. Ընդունվել է մասամբ։
Նախագծի հավելվածի 4-րդ կետի 4-րդ ենթակետի «դ» և «ե» պարբերություններով սահմանվել են պահանջներ, այդ թվում՝ հիդրոտեխնիկական կառույցների (այդ թվում՝ կամուրջների, ջրառի կետերի, գետի հունի արգելապատնեշների և այլ ինժեներական կառույցների) անվտանգ շահագործման կամ կառուցվածքային կայունության վրա բացասական ազդեցության առաջացումը, ինչպես նաև  օգտակար հանածոյի արդյունահանման նախագծով սահմանված արդյունահանման թույլատրելի առավելագույն խորության գերազանցումը բացառելու նպատակով:
Ինչ վերաբերում է գետի ափերից ընդհանուր ֆիքսված հեռավորության սահմանմանը, ապա այն նպատակահարմար չէ, քանի որ գետերի հուների մորֆոլոգիական և հիդրոլոգիական առանձնահատկությունները պահանջում են անհատական մոտեցում: Այս հարցերը պետք է լուծվեն յուրաքանչյուր հանքավայրի համար անհատական՝ ըստ արդյունահանման նախագծի, որտեղ կնախատեսվեն կոնկրետ տեխնոլոգիական լուծումներ՝ հաշվի առնելով տեղանքի բացարձակ բարձրության նիշերը, գետերի հուների մորֆոլոգիական վերլուծությունները և բացառելով տարածքների ջրալցումն ու ճահճացումը:

	5) Մշտադիտարկումներ՝ 
ՀՀ ընդերքի մասին օրենսգրքի 59-րդ հոդվածի 3-րդ մասի 24-րդ կետով սահմանված` սահմանային շերտում սահմանային գետերի ափերին գտնվող գետաողողատային տիպի հանքավայրերից ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման իրավունքի դեպքում՝ արդյունահանման հետևանքով գետի հունի փոփոխությունը, հետևաբար նաև անդրսահմանային ազդեցությունը բացառելու նպատակով յուրաքանչյուր ամիս տոպոգրաֆիական հանույթային աշխատանքների կատարման միջոցով իրականացնել գետի հունի վիճակի ու կայունության մշտադիտարկումներ:
Անհրաժեշտ է կատարված մշտադիտարկաման արդյունքները ներկայացնել նաև էլեկտրոնային եղանակով` թվային տարբերակով DXF կամ Shape files ֆորմատով: 

	5. Ընդունվել է։

  Նախագծի հավելվածի 7-րդ կետում կատարվել է լրացում՝ ամրագրելով տոպոգրաֆիական հանույթի աշխատանքների կատարման միջոցով մշտադիտարկումներ իրականացնելու պահանջը։
Բացի այդ Նախագիծը լրացվել է նոր՝ 9-րդ կետով, որով սահմանվել է մշտադիտարկման արդյունքները (տոպոգրաֆիական հանույթները) տեսչական մարմին նաև էլեկտրոնային եղանակով՝ թվային տարբերակով (DXF կամ Shape files (.shp) ֆորմատներով) ներկայացնելու պահանջ՝ վերահսկողության արդյունավետությունն ու տվյալների հավաստիությունն ապահովելու նպատակով։

	6) Գետաողողատային տիպի հանքավայրերում ավազի և խառնուրդների արդյունահանումը թույլատրելի է միայն այն դեպքում, երբ՝
· Այն չի գերազանցում բնական վերականգնվող պաշարները,
· Չի խախտում գետի հիդրոլոգիական հավասարակշռությունը,
· Չի վնասում շրջակա միջավայրը,
· Իրականացվում է հաստատված նախագծի և թույլտվության հիման վրա։

	6. Չի ընդունվել: 
Առաջարկվող դրույթները հանդիսանում են գործող իրավական նորմերի կրկնություն։ Մասնավորապես.
· պաշարների վերականգնման և նախագծային ծավալների վերաբերյալ պահանջները հստակ սահմանված են Կարգի 10-րդ կետում, համաձայն որի արդյունահանման ծավալները չպետք է գերազանցեն նախագծով սահմանված տարեկան արտադրողականությունը ։
· հիդրոլոգիական հավասարակշռության և շրջակա միջավայրի պահպանման հարցերը կարգավորված են Կարգի 4-րդ կետով, որն ուղղակիորեն արգելում է հունի փոփոխությունը, ափերի քայքայումը և ստորերկրյա ջրերի մակարդակի իջեցումը։
· հաստատված նախագծի և թույլտվության հիման վրա աշխատանքների իրականացման մասով պահանջը սահմանված է ՀՀ ընդերքի մասին օրենսգրքի 59-րդ հոդվածի 3-րդ մասի 1-ին կետով։
Նշյալ ձևակերպումների ներառումը կհանգեցնի իրավական ակտի անհարկի ծանրաբեռնվածության:


	2․ Պետական եկամուտների կոմիտե
	04.03.2026 թ.

	
	N 01/3-1/13364-2026

	ՀՀ պետական եկամուտների կոմիտեն քննարկել է «Գետաողողատային տիպի հանքավայրերում ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման կարգը սահմանելու մասին» ՀՀ կառավարության որոշման նախագիծը և հայտնում ենք, որ նախագծի վերաբերյալ առաջարկություններ չկան։ 
	




 

	3․ ՎԱ Տեսչական մարմինների աշխատանքների համակարգման գրասենյակ
	04.03.2026 թ.

	
	N /48.95/6662-2026

	Ի պատասխան Ձեր՝ 2026 թվականի փետրվարի 26-ի N ԴԽ/26.2/7066-2026 գրության՝ «Գետաողողատային տիպի հանքավայրերում ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
1. Նախագծի հավելվածում առաջարկում եմ սահմանել «գետաողողատային տիպի հանքավայր» և «ողողատահուն» հասկացությունները՝ հաշվի առնելով այն, որ ՀՀ ընդերքի մասին օրենսգրքով դրանք նույնպես սահմանված չեն: 
	






1․ Ընդունվել է մասամբ։
«Գետաողողատային տիպի հանքավայր» հասկացության սահմանումը Նախագծում ներառելու անհրաժեշտությունը բացակայում է, քանի որ այն արդեն իսկ սահմանված է ՀՀ ընդերքի մասին օրենսգրքի 3-րդ հոդվածի 1-ին մասի 52-րդ կետով, իսկ «ողողատահուն» ձևակերպումը փոխարինվել է «գետաողողատ» ձևակերպմամբ։

	2. Նախագծի հավելվածի 6-րդ կետի համաձայն՝ վարարումների փուլի ավարտից հետո, մինչև արդյունահանման աշխատանքների մեկնարկը, ինչպես նաև արդյունահանման աշխատանքների ավարտից հետո, նույն կարգի 4-րդ կետի 1-ին և 2-րդ ենթակետերով սահմանված պայմանների պահպանումը փաստագրվում է ընդերքօգտագործողի կողմից, և փաստագրող նյութերը եռօրյա ժամկետում ներկայացվում են բնապահպանության և ընդերքի ոլորտում վերահսկողություն իրականացնող տեսչական մարմին։ Նշված կարգավորման համատեքստում առաջարկում եմ հստակեցնել ընդերքօգտագործողի կողմից այդ պայմանների պահպանումը փաստագրելու եղանակը:
	2․ Ընդունվել է։
Լրամշակված նախագծի հավելվածի 7-րդ կետում կատարվել է լրացում՝ սահմանելով, որ ընդերքօգտագործողը յուրաքանչյուր ամիս, իրականացնում է գետի հունի վիճակի ու կայունության մշտադիտարկումներ տվյալ ամսվա համար՝ տոպոգրաֆիական հանույթի աշխատանքների կատարման միջոցով:
Նախագծի հավելվածի 9-րդ կետով լրացվել է նաև պահանջ, որ փաստագրող նյութերը (հանույթների տվյալները) տեսչական մարմին պետք է ներկայացվեն նաև թվային տարբերակով (DXF կամ Shape files ֆորմատներով)։ 

	[bookmark: _Hlk219474831]4․ Պաշտպանության նախարարություն
	06.03.2026 թ.

	
	N ՊՆ/510/2929-2026

	2026 թվականի փետրվարի 26-ի Ձեր N ԴԽ/26.2/7066-26 գրության առնչությամբ հայտնում եմ, որ «Գետաողողատային տիպի հանքավայրերում ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման կարգը սահմանելու և Հայաստանի Հանրապետության կառավարության 2008 թվականի հունվարի 10-ի N 18-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	

	5․ Արտաքին գործերի նախարարություն
	24.03.2026թ.

	
	N 1111/12386-26

	Հայտնում ենք, որ «Գետաողողատային տիպի հանքավայրերում ավազի, ավազակոպճային, ավազակոպճագլաքարային խառնուրդի վերականգնվող պաշարների արդյունահանման կարգը սահմանելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	

	6․ Շրջակա միջավայրի նախարարություն
	06.03.2026 թ.

	
	N 1/02.5/1940-2026

	       Նախագծի հավելվածի՝
1. 3-րդ կետից հանել «սահմանային շերտում սահմանային» բառերը,

	1․Չի ընդունվել: 
Առաջարկվող փոփոխությունը չի համապատասխանում ՀՀ ընդերքի մասին օրենսգրքով սահմանված կարգավորումներին: Համաձայն Օրենսգրքի 26-րդ հոդվածի 4-րդ մասի՝ ավազի (ավազակոպճային, ավազակոպճագլաքարային խառնուրդի) արդյունահանման արգելքը սահմանված է բացառապես սահմանային շերտում սահմանային գետերի հունից: Քանի որ Կառավարության որոշումը հանդիսանում է ենթաօրենսդրական նորմատիվ իրավական ակտ, այն չի կարող սահմանել ավելի լայն սահմանափակումներ կամ արգելքներ, քան նախատեսված են Օրենսգրքով: 

	2. 4-րդ կետը լրացնել նոր ենթակետով.
«3) գետերի հունի, հատակի և ափերի վիճակի մշտադիտարկման արդյունքների փաստագրումից հետո։», համապատասխան փոփոխություն նախատեսել նաև 6-րդ կետում։
	2․Ընդունվել է։
Լրամշակված նախագծի հավելվածի 4-րդ կետում լրացվել է 3-րդ ենթակետ՝ «3) գետի հունի վիճակի ու կայունության մշտադիտարկումների արդյունքների փաստագրումից հետո:»։ Լրամշակված նախագծի 6-րդ կետում հղում է կատարվել նաև նշյալ ենթակետին։


	    3․ Լրացնել հետևյալ բովանդակությամբ նոր կետ․
«6.1. Եթե գետաողողատային տիպի հանքավայրերից՝ ավազի (ավազակոպճային, ավազակոպճագլաքարային խառնուրդի) վերականգնվող պաշարների արդյունահանումն առաջացնում է կամ կարող է առաջացնել գետի հունի, ափերի կամ հոսքի փոփոխություն, ապա գործունեությունը պետք է իրականացվի ջրօգտագործման թույլտվությամբ։»
	3․ Չի ընդունվել:
ՀՀ ընդերքի մասին օրենսգրքի 59-րդ հոդվածի 3-րդ մասի 24-րդ կետի համաձայն՝ ընդերքօգտագործողը պարտավոր է բացառել գետի հունի փոփոխությունը, հետևաբար որևէ գործունեություն, այդ թվում՝ ջրօգտագործման թույլտվությամբ, չի կարող նախատեսվել կամ թույլատրվել այնպիսի գործունեություն, որը հանգեցնում է կամ կարող է հանգեցնել գետի հունի փոփոխության:
Միաժամանակ, ներկայիս գետաողողատային տիպի հանքավայրերում վերականգնվող պաշարների արդյունահանումը իրականացվում է միջվարարումային փուլերում, ինչը բացառում է անմիջական միջամտություն ջրային հոսքի մեջ և ջրօգտագործման թույլտվության անհրաժեշտություն։


	4․ 7-րդ կետին համապատասխան դրույթ նախատեսել նաև ոչ սահմանային գետերի համար,
	4․ Չի ընդունվել:
ՀՀ ընդերքի մասին օրենսգրքի 59-րդ հոդվածի 3-րդ մասի 24-րդ կետի՝ ամենամսյա մշտադիտարկում իրականացնելու և արդյունքները ներկայացնելու պարտականությունը սահմանված է բացառապես սահմանային շերտում սահմանային գետի գետաողողատային տիպի հանքավայրերից ավազի արդյունահանման դեպքերի համար:
Հաշվի առնելով, որ սույն Նախագիծը ենթաօրենսդրական ակտ է, այն չի կարող սահմանել նոր տեսակի պարտավորություններ կամ լրացուցիչ վարչական ծանրաբեռնվածություն (յուրաքանչյուր ամիս հանույթների ներկայացում) այն ընդերքօգտագործողների համար, որոնց համար Օրենսգրքով նման պարտավորություն նախատեսված չէ: Ոչ սահմանային գետերի դեպքում հունի և ափերի կայունության նկատմամբ վերահսկողությունն իրականացվելու է Նախագծի 4-րդ և 7-րդ կետերով սահմանված՝ արդյունահանման մեկնարկային և ավարտական փաստագրումների միջոցով:

	5․ նախատեսել ՀՀ կառավարության 2008 թվականի հունվարի 10-ի N18-Ն որոշման հավելվածի 6-րդ կետին համապատասխան կարգավորում։

	Չի ընդունվել։
Գետի ափերից ընդհանուր ֆիքսված հեռավորության սահմանումը նպատակահարմար չէ՝ ելնելով գետերի հուների մորֆոլոգիական և հիդրոլոգիական տարբեր առանձնահատկություններից: Այս հարցերը պետք է լուծվեն յուրաքանչյուր հանքավայրի համար անհատական՝ ըստ արդյունահանման նախագծի, որտեղ կնախատեսվեն կոնկրետ տեխնոլոգիական լուծումներ՝ հաշվի առնելով տեղանքի բացարձակ բարձրության նիշերը, գետերի հուների մորֆոլոգիական վերլուծությունները և բացառելով տարածքների ջրալցումն ու ճահճացումը:


	7․ Ազգային անվտանգության ծառայություն

	11.03.2026 թ.

	
	N 11/374

	1․Առաջարկվում է նախատեսել նաև ՀՀ ընդերքի մասին օրենսգրքի 30-րդ հոդվածով նախատեսված դեպքում՝  սահմանային շերտում սահմանային գետի գետաողողատային տիպի հանքավայրերից ավազի (ավազակոպճային, ավազակոպճագլաքարային խառնուրդի) վերականգնվող պաշարներն արդյունահանող ընդերքօգտագործողի գործունեությունը կասեցվելու կամ դադարեցվելու վերաբերյալ տեղեկատվությունը Բնապահպանության և ընդերքի ոլորտում վերահսկողություն իրականացնող տեսչական մարմնի կողմից ՀՀ ազգային անվտանգության ծառայությանը փոխանցելու վերաբերյալ իրավակարգավորումներ՝ տվյալ տնտեսվարողի մուտքը սահմանային շերտ սահմանափակելու նպատակով։
	
1․ Ընդունվել է :
Լրամշակված նախագծի Հավելվածը լրացվել է նոր՝ 13-րդ կետով։

	2․ Միաժամանակ նախագծով առաջարկվում է կարգավորել նաև այն դեպքերի հետ կապված հարաբերությունները, երբ  տնտեսվարողների գործունեության հետևանքով սահմանային գետի հունը փոփոխվում կամ փոփոխման իրական վտանգ է առաջանում կամ ստեղծվում են սահմանային պահպանությանը խոչընդոտող հանգամանքներ՝ սահմանելով, որ առաջացած խնդիրների վերացման նպատակով անհրաժեշտ աշխատանքները պետք է իրականացվեն համապատասխան տնտեսվարողի միջոցներով՝ ՀՀ ազգային անվտանգության ծառայության  և այլ շահագրգիռ մարմինների հետ  նախապես համաձայնեցման կարգով։
	2. Ընդունվել է:
Առաջարկությամբ բարձրացված հարցը դուրս է սույն նախագծի կարգավորման շրջանակներից, քանի որ այն վերաբերում է տնտեսվարողի գործունեության հետևանքով շրջակա միջավայրին, այդ թվում՝ ջրային ռեսուրսներին վնաս պատճառվելու կամ նման վնասի առաջացման անմիջական վտանգի դեպքում վնասի փաստի արձանագրման, կանխարգելիչ և վերականգնողական միջոցառումների իրականացման, ինչպես նաև դրանց հետ կապված ծախսերի բաշխման հարաբերություններին։
Նշված հարաբերությունները նախատեսվում է կարգավորել Շրջակա միջավայրի նախարարության կողմից շրջանառվող «Բնապահպանական պատասխանատվության մասին» օրենքի նախագծով։


	
5․Արդարադատության նախարարություն
	22.04.2026թ.

	
	N /27.2.3/20251-2026

	1․Նախագծի 1-ին կետով սահմանված հավելվածի (այսուհետ՝ Հավելված) 7-րդ կետի համաձայն՝ Վարարումների փուլի ավարտից հետո, մինչև արդյունահանման աշխատանքների մեկնարկը, ինչպես նաև արդյունահանման աշխատանքների ավարտից հետո, սույն կարգի 4-րդ կետի 1-ին, 2-րդ և 3-րդ ենթակետերով սահմանված պայմանների պահպանումը փաստագրվում է ընդերքօգտագործողի կողմից տոպոգրաֆիական հանույթների միջոցով, և փաստագրող նյութերը երկօրյա ժամկետում ներկայացվում են բնապահպանության և ընդերքի ոլորտում վերահսկողություն իրականացնող տեսչական մարմին։
	Այս կապակցությամբ առաջարկում ենք հստակեցնել, թե ընդերքօգտագործողների կողմից փաստագրումը ինչ  ձևաչափով պետք է իրականացվի, մասնավորապես՝ ինչ բնույթի փաստաթղթեր և նյութեր պետք է ձևակերպվեն, ինչպես նաև հստակեցնել, թե փաստագրված նյութերն ինչ եղանակով կարող են ներկայացվել տեսչական մարմնին (էլեկտրոնային կամ թղթային)։
	Միևնույն ժամանակ սույն կարգավորմամբ կիրառվում է երկօրյա ժամկետ հասկացությունը, Հավելվածի 12-րդ կետով նախատեսվում է 3 օր առաջ հասկացությունը, իսկ 15-րդ և 16-րդ կետերով երեք աշխատանքային օրվա ժամկետը։ Ուստի հասկացությունների միատեսակությունն ապահովելու նպատակով՝ առաջարկում ենք ժամկետներին առնչվող կարգավորումները վերանայել։
Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջները, որոնց համաձայն՝ եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի:	

	Մասամբ է ընդունվել:
1.  Նախագծի 6-րդ կետը խմբագրվել է հետևյալ բովանդակությամբ․ «Գետերի միջվարարումների փուլում՝ մինչև արդյունահանման աշխատանքների մեկնարկը, ինչպես նաև արդյունահանման աշխատանքների ավարտից հետո, սույն կարգի 4-րդ կետի 1-ին, 2-րդ և 3-րդ ենթակետերով սահմանված պայմանների պահպանումը փաստագրվում է ընդերքօգտագործողի կողմից տոպոգրաֆիական հանույթների միջոցով և երեք աշխատանքային օրվա ընթացքում էլեկտրոնային և թղթային տարբերակներով ներկայացվում բնապահպանության և ընդերքի ոլորտում վերահսկողություն իրականացնող տեսչական մարմին»։
Հավելվածի 6-րդ և 9-րդ կետերով արդեն իսկ սահմանված է, որ ընդերքօգտագործողի կողմից իրականացվող փաստագրումը կատարվում է տոպոգրաֆիական հանույթների միջոցով և ներկայացվում է վերահսկողություն իրականացնող տեսչական մարմին՝ թղթային և էլեկտրոնային եղանակով՝ թվային տարբերակով Դի Էքս Էֆ (DXF)  կամ Էս Էիչ Փի (SHP) ֆորմատներով: Հաշվի առնելով, որ նշված ֆորմատները հանդիսանում են տարածական (GIS) տվյալների ներկայացման միջազգային ընդունված ստանդարտներ, որոնք ապահովում են ներկայացվող տեղեկատվության ամբողջականությունը, ճշգրտությունը և հետագա մշակումն ու վերլուծությունը՝ փաստագրման ձևաչափը համարվում է բավարար չափով հստակեցված:
Հաշվի առնելով ներկայացված առաջարկությունը՝ Հավելվածի 7-րդ կետում «երկօրյա ժամկետ» բառերը փոխարինվել են «երեք աշխատանքային օրվա ընթացքում» բառերով։ Միաժամանակ, Հավելվածի 12-րդ կետով նախատեսված «3 օր առաջ» և 16-րդ կետով նախատեսված «երեք աշխատանքային օրվա» ժամկետները փոփոխության չեն ենթարկվել, քանի որ դրանք սահմանված են ՀՀ ընդերքի մասին օրենսգրքի համապատասխան դրույթներին համահունչ։

	2․ Հավելվածի 10-րդ կետում «7-րդ» բառը պետք է փոխարինել «8-րդ» բառով, քանի որ կարգավորումը վերաբերում է Հավելվածի 8-րդ կետի կարգավորմանը։
	Միևնույն ժամանակ առաջարկում ենք Նախագծի 10-րդ կետի լատիներեն հասկացությունները (DXF Shape files (.shp)) սահմանել նաև հայերեն տառադարձությամբ՝ համաձայն «Նորմատիվ իրավական ակտերի մասին» օրենքի 10-րդ հոդվածի 2-րդ մասի, ըստ որի՝ Նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:

	2. Ընդունվել է:
Կատարվել են համապատասխան փոփոխություններ։



